
 

 

  

  

SIARAN MEDIA  

PELAKSANAAN PENGUATKUASAAN VEHICLE ENTRY PERMIT (VEP) 

MULAI 1 JULAI 2025 DI PINTU SEMPADAN DARAT  

MALAYSIA-SINGAPURA 

 
1. Sepertimana semua sedia maklum, penguatkuasaan Vehicle Entry 

Permit (VEP) di Pintu Sempadan Darat Malaysia-Singapura telah 

dilaksanakan mulai 01 Oktober 2024 yang dijalankan secara berfasa 

dengan kaedah advokasi iaitu mengeluarkan Notis Peringatan kepada 

pemilik kenderaan Singapura yang belum membuat pendaftaran VEP. 

 

2. Berdasarkan kepada penguatkuasaan fasa pertama tersebut, 

sebanyak 52,012 kenderaan Singapura telah diperiksa secara rawak 

dan 2,245 (4.32%) Notis Peringatan telah dikeluarkan kepada pemilik 

kenderaan Singapura yang belum mendaftar VEP. 

 

3. Sehingga 2 Jun 2025, statistik pemasangan Tag RFID yang melibatkan 

kenderaan persendirian individu dan persendirian syarikat adalah 

seperti berikut: 

 

Status Pemasangan Tag RFID 

Kenderaan 

Persendirian 

Individu 

Kenderaan 

Persendirian 

Syarikat 

Tag RFID diaktif/ dipasang 194,507 2,660 

Tag RFID belum diaktifkan/ 

dipasang oleh pemilik kenderaan. 
36,511 - 

Jumlah Tag RFID Dikeluarkan 231,018 2,660 



 

 

  

  

 

4. Justeru, bagi memastikan tahap keselamatan pengguna jalan raya, 

Kerajaan Malaysia akan melaksanakan penguatkuasaan VEP 

sepenuhnya bermula 1 Julai 2025. Oleh itu, pihak JPJ akan 

mengeluarkan notis saman kepada pemilik kenderaan asing yang tidak 

mendaftar  atau aktifkan VEP.  

 

5. Pelaksanaan penguatkuasaan ini adalah selaras dengan Seksyen 66H 

(7), Akta Pengangkutan Jalan 1987 (Akta 333) di mana menjadi 

kesalahan jika mana-mana orang yang memandu kenderaan motor 

asing tanpa permit sebelum memasuki atau berada di dalam Malaysia. 

 

6. Kaedah penguatkuasaan bagi kenderaan asing melibatkan 

pendaftaran VEP adalah seperti berikut: 

Jenis Kenderaan 
Kaedah Penguatkuasaan 

Tiada VEP Sah Pra daftar VEP 

Kenderaan 

Persendirian 

Individu 

Tindakan saman dan wajib 

membayar saman serta 

perlu mendaftar VEP 

sebelum keluar dari 

Malaysia. 

Tindakan saman dan wajib 

membayar saman 

sebelum keluar dari 

Malaysia. 

Kenderaan 

Persendirian 

Syarikat 

Tindakan saman dan wajib 

membayar saman serta 

perlu mendaftar VEP 

sebelum keluar dari 

Malaysia. 

Notis Peringatan dan 

dibenarkan keluar dari 

Malaysia. 



 

 

  

  

7. Pemilik kenderaan asing yang dikenakan tindakan saman atas sebab 

tiada VEP sah, perlu menyelesaikan saman tersebut sebelum keluar dari 

Malaysia. Bayaran saman perlu dibuat melalui kaedah tanpa tunai di 

Kaunter Pejabat JPJ, Kaunter Bergerak JPJ Mobile atau secara online 

(myEG). 

 

8. Justeru, pihak JPJ menyeru kepada semua pemilik kenderaan motor 

asing untuk segera mendaftar, memasang dan mengaktifkan tag RFID 

VEP bagi mengelakkan sebarang kesulitan semasa memasuki dan 

keluar dari Malaysia pada masa akan datang.  

 

9. JPJ komited dalam memastikan penyampaian perkhidmatan yang 

terbaik dan cekap demi menjamin kesejahteraan dan keselesaan 

pengguna jalan raya. 

 

MENTERI PENGANGKUTAN MALAYSIA 

4 JUN 2025 

- TAMAT -  

 

  
TENTANG MOT:   

  

Kementerian Pengangkutan Malaysia bertekad untuk menjadi peneraju transformasi sistem 

pengangkutan yang bersepadu, efisien dan selamat dengan memperkasakan sistem pengangkutan 

berteraskan teknologi sebagai pemangkin pembangunan negara.  

  

PERTANYAAN MEDIA  

Kementerian Pengangkutan  

Unit Komunikasi Korporat  

  

Tel          +603 8892 1027 (Unit Komunikasi Korporat)  

E-mel   sua@mot.gov.my / unitkomunikasikorporat@mot.gov.my  


